
Pou Piblikasyon Imedya: 07/06/2024 GOUVENE KATHY HOCHUL

GOUVENE HOCHUL SELEBRE ADOPSYON LEJISLATIF PWOJE LWA KI GEN
ENPOTANS NASYONAL POU KONBAT PIBLIKASYON SOU REZO SOSYAL Kl
ADIKTIF AK PWOTEJE TIMOUN YO SOU ENTENET

Lwa SAFE for Kids la pral limite akse nan piblikasyon adiktif algorit la; Lwa sou
Pwoteksyon Done Timoun yo ap kenbe done pésonél yo an sekirite

Gouvéne Hochul fé patenarya ak elév, paran, lide eli yo pou fé presyon an favé
lejislasyon transfomate a

Gouveneé Kathy Hochul jodi a selebre adopsyon lejislatif pwoje lwa ki gen enpotans
nasyonal pou pwoteje timoun yo sou enténét. Lwa Sispann Eksplwatasyon Piblikasyon
Adiktif (Stop Addictive Feeds Exploitation, SAFE) pou Timoun yo pral mete restriksyon
sou aksé yon timoun nan piblikasyon sou rezo sosyal ki kreye depandans yo, epi Lwa
sou Pwoteksyon Done pou Timoun New York la pral kenbe done pésonél timoun yo an
sekirite.

"New York ap dirije nasyon an pou pwoteje timoun nou yo kont piblikasyon rezo sosyal
ki kreye depandans epi pwoteje done pesonél yo kont konpayi predate yo,"” Gouvene
Hochul te deklare. "Ansanm, nou te fé yon pa istorik an avan nan efdé nou pou adrese
kriz sante mantal jen yo epi kreye yon anviwonman dijital ki pi an sekirite pou jén yo.
Mwen rekonesan anve Pwokire Jeneral James, Lidé Majorite Stewart-Cousins ak
Prezidan Asanble Heastie, ak sipoté pwoje lwa Senate Gounardes ak Manm Asanble
Rozic pou patenarya vital yo pou fé vanse lejislasyon transfomate sa a."

Lwa SAFE for Kids yo pral egzije konpayi rezo sosyal yo pou yo mete restriksyon sou
piblikasyon ki kreye depandans sou platfom yo pou itilizate ki poko gen 18 an. Sof si
gen konsantman paran yo, itilizaté ki poko gen 18 an p ap resevwa piblikasyon ki kreye
depandans. ltilizaté yo ka toujou chéche sijé espesifik ki enterese yo. Li pral entédi tou
platfom rezo sosyal yo voye notifikasyon konsenan piblikasyon ki kreye depandans bay
mine soti 12:00 a.m. rive 6:00 a.m. san konsantman paran yo. Lejislasyon an pral
otorize Biwo Pwokire Jeneral la (Office of the Attorney General, OAG) pou pote yon
aksyon pou entédi vyolasyon nouvo lwa a epi pou cheche penalite sivil jiska 5,000 dola
pou chak vyolasyon, pami lot solisyon. Epi finalman, li mande pou etablisman
verifikasyon laj akseptab ak metdd konsantman paran yo, pou yo detémine pa OAG la
kom yon pati nan yon pwosesis pou fé reg yon fwa lejislasyon an ap adopte.



Lwa Pwoteksyon Done Timoun Nouyok la pral entédi sit Enténét yo kolekte, itilize,
pataje oswa vann done péesonél nenpot moun ki poko gen 18 an, sof si yo resevwa
konsantman enfome oswa sof si fé sa nesese pou rezon sitweb la. Li otorize tou OAG
pou fé respekte lalwa epi mande epi cheéche domaj oswa penalite sivil jiska 5,000 dola
pou chak vyolasyon.

Pwokire Jeneral Eta New York la, Letitia James, te deklare, "Pitit nou yo ap soufri
yon Kriz sante mantal, epi rezo sosyal yo ap alimante dife a epi pwofite epidemi an.
Lejislasyon ekip mwen an te travay ak sipote ansanm ak esponnso pwoje lwa a, Senaté
Gounardes ak Manm Asanble Rozic pral ede adrese karakteristik depandans yo ki te fe
rezo sosyal yo tret e ki bay enkyetid. Mwen bat bravo pou Gouvéné Hochul, Lide
Majorite Sena a Stewart-Cousins, Prezidan Asanble Heastie, ak majorite lejislatif yo
paske yo sipote lejislasyon sa a epi paske yo dako ke pwoteje sante mantal timoun yo
dwe yon pi gwo priyorite. Eta New York ap dirije nasyon an yon |0t fwa anko, e mwen
espere ke Iot eta yo pral swiv egzanp lan epi adopte Iwa pou pwoteje timoun yo epi
mete sante mantal yo pi wo pase pwofi gwo konpayi teknoloji yo."

Lide Majorite Sena Eta a, Andrea Stewart-Cousins te deklare, "Pandan n ap navige
menas rezo sosyal yo poze pou jén nou yo han peyizaj teknolojik ki toujou ap evolye
jodi a, mwen fyé paske, anba lidéchip mwen, Majorite Sena a te kreye Komite Enténét
ak Teknoloji Sena a pou konsantre sou pwoblem sa yo. Mwen remésye Gouvéene
Hochul, Pwokire Jeneral James ak Sipote Pwoje a Senate Gounardes pou travay dilijan
yo fe sou lejislasyon sa a epi paske yo kolabore ak moun ki gen enteré yo ak koleg yo
pou yo rive jwenn yon ako ki pi byen sipote jén nou yo pou yo ka sévi ak rezo sosyal yo
nan yon pi bon fason. Ansanm, n ap kontinye pran tout aksyon ki nesesé pou pwoteje
byennét mantal timoun nou yo."

Prezidan Asanble a Carl Heastie te deklare, "Menm jan teknoloji ap evolye, fason nou
pwoteje timoun nou yo kont male dwe evolye tou — alafwa sou enténét ak nan lavi reyel.
Pwoje Ilwa sa yo pral bay paran yo zouti pou ede pwoteje timoun yo kont pratik predaté
ki gen enpak sou sante mantal yo lé yo elimine piblikasyon pésonalize ki kreye
depandans epi ki pral fé vi prive sou entenét la pa defo pou timoun New York yo, pou
anpeche konpayi yo kolekte epi itilize done yo. Mési ak sipote nou nan Asanble a Nily
Rozic ak Gouvéné Kathy Hochul, Pwokiré Jeneral Letitia James ak patné nou yo nan
Sena a pou tout travay yo te fé sou sa a pou rann espas sou entenet yo vin pi an
sekirite pou timoun yo."

Senaté Eta Andrew Gounardes te deklare, "New York ap voye yon mesaj klé bay gwo
konpayi teknoloji yo: pwofi nou yo pa pi enpotan pase vi prive ak byennét timoun nou
yo. Kom papa de jen timoun, viktwa sa a pesonél, e mwen patikilyeman rekonesan
anve jen yo, paran yo, pwofese yo, ak oganizasyon toupatou nan eta a ki te goumen
kont presyon endistri a ak manti yo, epi ki te mande yon mond dijital ki pi an sekirite.
Jodi a pat ap posib san kolaborasyon ekstrawodiné Gouvené Hochul, Pwokiré Jeneral
James, Manm Asanble Rozic ak lidéchip lejislatif la. Sa a se pa selman yon viktwa pou



timoun New York yo - nouvo Ilwa nou yo ouvri wout la pou rés peyi a suiv egzanp. Nou
pote viktwa sou gwo konpayi teknoloji yo, ou kapab fe sa tou."

Manm Asanble Nily Rozic te deklare, "Plis pase de deseni apre lwa sou enfomasyon
prive timoun yo te mete ajou tou denyéman, adopsyon pwojé lwa sa yo montre ke New
York ap pran latet nan mete sekirite ak konfidansyalite Nouyoke yo an premye. N ap
pran aksyon desizif pou pwoteje timoun nou yo kont enfliyans danjere algorit ki kreye
depandans ak koleksyon done san kontwol Ié nou adopte Lwa SAFE for Kids ak Lwa
sou Pwoteksyon Done Timoun New York la. Mwen remésye Gouvene Hochul, Pwokiré
Jeneral James, ak Senate Gounardes pou efo kolaborasyon inebranlab yo pou pwoteje
jen yo nan epok dijital la."

